
niaranal nanu Kanakanavu ara’una

’una ucani Kanakanavu tamna niurina ’ana makasi, miaa miana miana
citai ia, sua caukia niaranai na “Nacunga” Kisaun’anai ara’una. makasi
mamarang, sua ‘unai isua ia, ’esi na tararakaua taniars, nguai sua tung-fang
Kisuan. sua mata’uru arapiningi ia, kina’ucanga tassa. nakai miaa pivura
nanaku ia, surumu maroka sua sarunai. koo cu pui’i. nanaku isua, makasua
cu miarara, nakai manatura cupungu tia aracuvuara. Kamanumanu sarunai.
patanganaiun kee “Naparumaci’ kisutn. miaa aratatia cu manu isua.
tuturuwn nguain tamna cina, miana cucuru kani
muru’inass ‘apacavara ‘inia. marivari Naparumaci, tatia cu ku! ’una
cu ’intasu tani iakara kasua. surumu putairi na masinang cu ranangu karu
sara. matapari’i rangnNgg. macancani cumacapini tuisua tanasa. maka’ana
putairi, sua matapari’i ranangs tuisua cu cau. kari mamarang makasi, sua
cau isua ia, nguai Kanakanavu tamna tamutamua.

’una isua makasi, miaa ’esi Nacunga, ‘una cani capwngana marivici
tacau aracakans. miaa maica na capici “Na’usurana”, *una ucani tacau
kamanumanu tamtitu. turupang aracakans. arivician nguani tacau cina

mataa tamtitu pui’i Nacunga, nakai tacau cina takacicini marivici tamtitu

manguru mukusa Na’usurana. cau aracakant mukusa Na’usurana mapui’i
tacau, nakai maka’uana pa tacau manguru na Na’usurana. makasua
makatumuru pupui’i. pacepungu cu cau, nguai kara tacau ’esi masisakau
kitana? aravari kacu kita mukusa Na’usurana. makasua cu, caukia cucumeni
marivici cu cani pininga aravari ’inia.

macuvungu, niarakacaua cau, tuisua cu macuvungu, vanai tia pavakanua
tuni ka’uma. tikirimi munasu to’unaa cumacuVvuara. caukia maka’ana aranai
Na’usurana murocu aravari, nguai sua na cikiringa cakaran Namasia.
katatanasa ka’u’uma ’inia. masini, noo muciri kita na tanasan Namasia.
tarakusa na cara Nangisaru. “una ’inia marangucai tarupu cimarg, nguai isua
sua Na’usurana. caukia masini “tamua cimura” kisuan Kanakanavu sua

Na’usurana.

